
All'arinto de quarche fontanetta,

In muoeo de dialogo tra nuoi

Con ghirlande de laode oura, e de scioi

Zena faremmo vei trà queste, e quelle

Degna d'esse porta fin à re Stelle.

Comensando da cavo

Discorriremmo in rimma

Dri Zeneixi de primma;

Dro sò nomme si bravo

Zà tegnuo da ro Mondo in tanta stimma,

Quando à penna nascsui,

Per famma amarelæde conossui

Da quattro scuoeggi nui ancon de gente

Favan sta ro Levante, e ro Ponente

Fin de l'antora accorderemo in fæto

Che ro moto à ro Mondo han sempre dæto

Testimonie dro vero 

Daremmo à træ à træ

Re Teste incoronæ

Misse com'in un zero	

Dro Scettro; de l'hono; dra libertæ;

Desmarchæ dra Coronna

Schiave à Zena menæ tutte in personna

